
Helgi Abrahamsen
Kjak síða 12

Mugu 
kunna 
fólk um 
óljóð

Síða 8,9,10 & 12

Heiðra 
Simma 
fyri tón­
leikin

–  Tað er í samgongu við Fólkaflokk­
in, ið eg havi sagt, vit ikki fara.

Tað segði Aksel V. Johannesen, 
formaður Javnaðarfloksins við 
in.fo um vikuskiftið.

Orsøkin til spurningin var, at 
Jørgen Niclasen hevði stevnt ting­
fólki til fundar mánadagin um 
tunnilsmálið, ein fundur, sum varð 
útsettur vegna verður, og sum ikki 
er liðugur nú í skrivandi stund. 

Nógv er, sum bendir á, at ein 
semja er komin undir land. Ein 
semja, sum bæði andstøða og sam­
gonga kunnu liva við.

Eftir at Kári P. Højgaard koyrdi 
alt málið um Skálafjarðatunnilin 
fast, tí hann saman við løgmanni 

vildi trýsta málið ígjøgnum løgting­
ið, tykist nú, at naggatódnin er við 
at rekjast upp.

Og nú er tað Jørgen Niclasen, 
fíggjarmálaráðharri og formaður 
Fólkafloksins, sum er eksponenturin 
fyri eini tunnilssemju millum allar 
partar – helst eisini Kári P. Høj­
gaard.

Tað er tann sonevndi Suðurbólk­
urin og floksformenninir, sum hava 
fundast um tunnilsloysn, og tað 
verða eisini teir, sum nú fundast.

Sambært somu samrøðu við Aks­
el V. Johannesen á in.fo, so væntar 
hann at semja verður gjørd.

Men so er spurningurin, um 
Javnaðarflokkurin kann gera slíka 

semju við Fólkaflokkin – har tað er 
Fólkaflokkurin, sum stingur poli­
tikkin út í kortið.

Men tað kann Javnaðarflokkurin 
sambært Aksel V. Johannesen. Boy­
kottið hjá Javnaðarflokkinum mót­
vegis Fólkaflokkinum snýr seg bara 
um at fara í samgongu.

Hesir báðir flokkar hava sam­
starvað í fimm samgongum. Tann 
fyrsta var frá 1975-79, tann næsta 
frá 1979-81, tann triða frá 1991-93, 
tann fjórða frá 2004-08 og tann 
fimta frá 2008-11.

Javnaðarflokkurin hevur mist 
atkvøður á hvørjum vali eftir sam­
starv við Fólkaflokkin. Á valinum í 
1978 stóð tingmannatalið tó í stað, í 

1980 misti flokkurin ein tingmann, 
í 1994 misti hann fimm tingfólk, í 

2008 stóð tingmannatalið í stað, og í 
2011 misti flokkurin ein tingmann.

Tiltakið hjá Aksel V. Johannesen 
er kanska fyrsta byrjanin til eitt 
slag av blokkpolitikki, har tú 
frammanundan veitst, at atkvøður 
tú fyri Aksel fært tú ikki Jørgen. 
Hetta er ikki eitt kent fyribrigdi í 
føroyskum politikki – og eitt slíkt 
stig forðar so eftir øllum at døma 
ikki fyri breiðum semjum á Føroya 
Løgtingi fyri týdningarmiklum 
málum

SAmdir hóast fíggindar

Mánadagin fer útvarpsstøð­
in Rás2 í luftina við nýggjari 
sendiflatu. Broytingar 
verða gjørdar í skránni, og 
rásin fær nýtt ljóð.

Rás2 fer framhaldandi at 
spæla tónleik frá klokkan 
sjey á morgni. Klokkan 9 
verður mikrofonin í stud­
io tendrað, og tá fer vertur 
at byrja Rás2 dagin. Ynski­
løtan, sum øll árini hevur 
verið send seinnapartin, 
verður nú flutt til fyrrapart, 
og millum klokkan 10 og 12 
kunnu lurtararnir senda 
heilsanir og ynski til Rás2. 
Eisini verður gjørligt at 
ringja inn við ynskjum og 
heilsanum hvønn fríggja­
dag.

Rás2 fer frameftir at 
leggja nógv fyri seinnapart­
ar, og millum klokkan 13 og 
17 fer Rás2 seinnapartur at 
bjóða aktuellar samrøður, 
viðkomandi innsløg, gott 
kjak, stórar kappingar, 
blandaðan tónleik og mangt 
annað. 

– Rás2 skal verða eitt alt­
ernativ til hinar útvarpsrás­
irnar, og við okkara nýggja 
konsepti styrkja vit profilin 
sum tann livandi rásin, sum 
hevur tætt samband við 

lurtararnar, sigur Jonhard 
Hammer, stjóri á Rás2.

Vertir í nýggju sendi­
flatuni hjá Rás2 verða Rann­
vá Gaard Fossaberg, Mirjam 
Pætursdóttir, Jens Tummas 
Næss, Heri Simonsen, Evi 
Tausen, Tróndur Arge, 
Ragnhild Ellingsgaard og 
onnur.

Tíðindi verða framhald­
andi send kl. 11, 12, 15, 16 og 
17.

Rás2 hevur seinastu seks 
árini verið partur av Miðla­
húsinum og er ein av trim­
um privat riknum útvarps­
støðum í landinum. Rás2 
hoyrist um tað mesta av 
landinum og sendir hvønn 
dag millum klokkan sjey á 
morgni og midnátt.

Rás2 kemur við 
nýggjari skrá

Á »Ársins Leiðaradegin«, sum 
Synergi skipar fyri á Hotel 
Føroyum fríggjadagin, skal 
árins leiðari kjóast. Ein fyri 
privatu vinnuna og ein fyri 
tað almenna.

– Men  longu nú kunnu vit 
avdúka tey seks, sum eru í 
uppskoti, sum eru í uppskoti, 
sigur Synergi í tíðindaskrivi.

Dómsnevndin, sum tekur 
endaliga avgerð um, hvør 
verður Ársins leiðari 2014, 
hevur funnið fram til tríggar 
sterkir topp-kandidatar inn­
an bæði tað privata og tað 
almenna. 

Top 3 kandidatar innan tað 

privata - í alfabetiskari rað­
fylgju:

Atli Gregersen, HiddenFjord
Eirikur Lindenskov, 
Miðlahúsið
Johanna á Bergi, Faroe Ship

Topp 3 kandidatar innan 
tað almenna - í alfabetiskari 
raðfylgju:

Annika Sølvará, 
Granskingarráðið
Eyðun Mørkøre, TAKS
Jenny Christina Petersen, 
Tjóðpallur Føroya

Almenningurin hevur havt 

møguleika at senda inn til­
nevningar, og hevur áhugin 
verið størri enn nakrantíð.

Í 2013 gjørdist Ólavur As­
afson Olsen, stjóri, KJ Hy­
draulik Ársins privati leiðari, 
og Halldis Joensen, leiðari, 
Heimið við Vallalíð Ársins al­
menni leiðari.

Í dómsnevndini sita Ann­
ika Waag, virkis- og góðsk­
uleiðari Føroya Bjór, Andras 
Róin, stjóri Bústaðir og 
Gunnleyg Durhuus. fyrrv. 
depilsstjóri Eldradepilin.

Kjósa ársins leiðara

Vil samstarva við Jørgen 
um tunnil men ikki samgongu


